
					ఈ పుట అచ్చుదిద్దబడ్డది
174 శుకసప్తతి

వ. ఏతదర్థసమాయాతం బగునొక్కపురాణవృత్తాంతంబు గలదంచు మాటలఁ బీఁటవెట్టి యాసెట్టిపట్టితోఁ జలపట్టి పచ్చచట్టుపలపిట్టదిట్ట యిట్టనియె. 238



పదునొకండవకథ





క. [1]నలినావాసం బనఁగాఁ

గల దొకపుర మబ్ధికన్యకామణికిం దా

వలమై మదసారంగో

జ్జ్వలఘీంకారవిదళితదిశాభాగంబై. 239



క. ఆనగర మేలు దుర్దమ

సేనుం డనునృపతి యతనిచెంతను శూరా

ఖ్యానుఁ డనునొక్కరౌతు మ

హానతరిపుభీతిహేతు వై వర్తిల్లున్. 240



సీ. గీఱునామము చిన్నికోరమీసలు చెంప

బనిమట్టుసిక బొందు పట్టునూలు

వెనుకకట్టురుమాలు వెడఁదగాయపుఁగాయ

దారిఁ గాన్పించు గందంబుఁబూఁత

కమ్మిపంచెయు గట్టికమ్మిదుప్పటి వల్లె

వాటు కెంగేలిలో వంకవంకి

పట్టుచేనపరంజిపరుజుతోఁ దగుకత్తి

పలుచని బచ్చెనపావుకోళ్లు



	↑ క. గంగాతీరముచెంతను

బొంగెడుసంపదలచేతఁ బూర్ణంబగుచున్

శృంగారఖనియొ యిదియనఁ

జెంగల్వపురంబు పేరఁ జెలఁగుచునుండున్.

